
Казаць праўду небясьпечна...
Пагромы ў кватэрах актывістаў 
кампаніі "Гавары праўду!" прайшлі па ўсёй Беларусі

Сьмяротная кара –
не адказ 
на злачынства
Amnesty International далучаец-

ца да вядучых беларускіх права-
абарончых арганізацыяў з асуджэнь-
нем сьмяротных прысудаў, вынесе-
ных у адносінах да дзьвюх асобаў, 
якія былі прызнаныя вінаватымі ва 
ўчыненьні забойства ў Гародні.

14 траўня 2010 году Алег Грыш-
каўцоў (29) і Андрэй Бурдыка (28) 
асуджаныя да сьмяротнага пака-
раньня праз расстрэл за злачын-
ствы, учыненыя падчас узброена-
га нападу на кватэру ў Гародні ў 
кастрычніку 2009 году. Абодва муж-
чыны былі прызнаныя вінаватымі ў 
наўмысным забойстве, разбоі, пад-
пале, выкраданьні непаўналетняга, 
крадзяжы і рабаўніцтве.

 "Сьмяротнае пакараньне – не ад-
каз на гвалтоўнае злачынства. У той 
час, калі сьвет імкнецца да адмены 
сьмяротнага пакараньня, Беларусь 
рухаецца ў адваротным накірунку",  
– адзначыла Галя Гован, дырэктар 
праграмы Amnesty International па 
Еўропе і Цэнтральнай Азіі.

Беларусь застаецца адзінай еўра-
пейскай краінай, якая па-ранейшаму 
прыводзіць у выкананьне сьмярот-
ныя прысуды. Amnesty International, 
Беларускі хельсінскі камітэт і Права-
абарончы цэнтр "Вясна" зьвярнуліся 
да беларускіх уладаў з заклікам пра-
дэманстраваць імкненьне да адме-
ны сьмяротнага пакараньня шляхам 
зьмякчэньня абодвух прысудаў. 

"Мы будзем ацэньваць урад 
па яго дзеяньнях, а вынясеньне гэ-
тых прысудаў паказвае са праўд-
нае жаданьне ўладаў надалей вы-
карыстоўваць гэтае жорсткае і бес-
сэнсоўнае пакараньне. Адзі най пе ра-
канаўчай заявай было б абвяшчэнь-
не мараторыю", – кажа Алег Гулак, 
старшыня Беларускага хельсінскага 
камітэту.

"Сьмяротныя прысуды Алегу  
Грыш каўцову і Андрэю Бурдыку 
яшчэ раз прадэманстравалі патрэ-
бу ва ўвядзеньні неадкладнага ма-
раторыю на сьмяротнае пакарань-
не. Зразумела, што пакуль закон 
прадугледжвае сьмяротнае пака-
раньне, судзьдзі будуць працягваць 
выносіць сьмяротныя прысуды," – 
кажа Галя Гован.

Amnesty International, 
Беларускі хельсінскі камітэт 

і Праваабарончы цэнтр "Вясна" 
Лондан/Менск, 17.05.2010

Першы ператрус 18 траўня прайшоў 
у Менску ў офісе грамадзянскай кампаніі 
"Гавары праўду!". Яго праводзілі, у тым 
ліку, міліцыянты сьпецбрыгады Савецкага 
РУУС з аўтаматамі і ў бронекамізэльках. 
З офісу канфіскавалі ўсе кампутары, 
улёткі, буклеты, кнігі. Супрацоўнікі АМАПу  
перашкаджалі прадстаўнікам СМІ ў фота- і 
відэаздымцы таго, што адбывалася. Пась-

ля ператрусу офіс кампаніі на вуліцы Ма-
шэрава апячаталі. 11 актывістаў кампаніі 
былі затрыманыя і дастаўленыя ў Ленінскі 
РУУС. 

Масавыя ператрусы правялі супрацоў-
нікі міліцыі і КДБ у дэмакратычных актывіс-
таў у Менску, Гародні, Берасьці, Гомелі, 
Магілёве. Ператрусы праходзілі ў межах 

    (Працяг на стар. 4)

Канфіскацыя маёмасьці цэнтральнага офісу кампаніі "Гавары праўду!".

Ператрус у магілёўскім дабрачынным фондзе "Шчырасьць".

Міжнародная Федэрацыя за пра-
вы чалавека (FIDH) і яе сяброўская 
арганізацыя ў Беларусі Правааба-
рончы цэнтр "Вясна" выказваюць 
глыбокую занепакоенасьць з нагоды 
хвалі новых рэпрэсіўных дзеяньняў у 
дачыненьні да актывістаў грамадзян-
скай супольнасьці, праваабаронцаў, 
 незалежных журналістаў і прадстаўні-
коў палітычнай апазіцыі, а таксама ў 
су вязі з агульным пагаршэньнем ста-
ну пра воў чалавека ў краіне. 

"Выклікае занепакое насьць но-
вая хваля абмежаваньня асноўных 
грамадзянскіх і палітычных правоў, 
што назіраецца ў Беларусі ў апошнія 
месяцы: парушэньні права свабод-
нага атрыманьня і распаўсюду інфар-
мацыі, свабоды мірных сходаў і 
асацыяцыяў, свабоды выказвань-
ня ўласнага меркаваньня, – заявіла 
Сухэйр Белхасен, Прэзідэнт FIDH. – 
Мы баімся, што ўсё гэта – толькі част-
ка нарастаючага і мэтанакіраванага 
ціску напярэдадні важнай палітычнай 
кам па  ніі – падрыхтоўкі прэзідэнцкіх 
выбараў". 

Асаблівую занепакоенасьць выклі-
кае факт, што Беларусь застаецца 
адзінай краінай Еўропы і постсавец-
кай прасторы, якая да гэтага часу ня 
толькі практыкуе сьмяротныя прысу-
ды, але і прыводзіць іх у выкананьне, 
нягледзячы на заклікі міжнароднай 
супольнасьці. "Факт выкананьня 
сьмяротных прысудаў у дачыненьні 
да Андрэя Жука і Васіля Юзэпчука ў 
сакавіку 2010 году, нягледзячы на тое, 
што Камітэтам па правах чалавека 
ААН былі накіраваныя запыты аб ча-
совых мерах абароны, і вынясеньня 
14 траўня 2010 году двух сьмяротных 
прысудаў адносна Алега Грышкаўцо-
ва і Андрэя Бурдыкі сьведчыць пра не-
жаданьне Беларусі кіравацца фунда-
ментальнымі прынцыпамі правоў ча-
лавека", – падкрэсьліў Алесь Бяляцкі, 
віцэ-прэзідэнт FIDH і Прэзідэнт ПЦ 
"Вясна". 

Праваабаронцы, якія ўсе апошнія 
гады працуюць ва ўмовах, спалуча-
ных з вялікай рызыкай, апошні час 
сутыкнуліся з дадатковымі цяжкасьця-
мі. Шэраг ператрусаў прайшоў у рэгія-
нальных офісах праваабаронцаў. 
Так, 30 красавіка 2010 г. прайшоў пе-
ратрус з канфіскацыяй кампутарнай 
тэхнікі ў офісе наваполацкага пра-
ваабаронцы Зьміцера Салаўёва. 
Міліцыя канфіскавала кампутарнае 
абсталяваньне ў праваабаронцы ў 
сувязі з тым, што ў горадзе на сьце-
нах дамоў зьявіліся неанацысцкія 
надпісы. Зм. Салаўёў зьяўляўся ад-
ным з заснавальнікаў "Нашай Вясны". 
19 траўня 2010 г. ператрус прайшоў у 
офісе яшчэ аднаго з заснавальнікаў 
праваабарончага грамадзкага аб'яд-
нань ня "Наша Вясна" – у праваабарон-
цы Валерыя Пуціцкага ў г. Рэчыцы.  

Акрамя гэтага, шэраг ператрусаў 
ад быўся на працоўных месцах і ў 
пры  ватных жылых памяшканьнях  у 
жур наліста газеты "Народная воля" 
Ма рыны Коктыш, намесьніка галоў-
нага рэдактара выданьня Сьвят-

ланы Калінкінай, а таксама ў неза-
лежнага журналіста Ірыны Халіп і 
журналіста сайту Хартыя-97  Натальлі 
Радзінай. Яны зьяўляюцца сьведкамі 
па крымінальнай справе, узбуджанай 
па факце паклёпу на генерала КДБ 
Івана Каржа. Канфіскацыя кампутараў, 
правядзеньне двух эксьпертызаў 
кампутарнай тэхнікі з зламаньнем 
пароляў асабістай электроннай по-
шты і перапіскі па скайпу паказваюць 
на мэтанакіраваны перасьлед і ціск 
на журналістаў вядучых незалежных 
СМІ напярэдадні важнай палітычнай 
кампаніі – прэзідэнцкіх выбараў. 
FIDH і ПЦ "Вясна" выказваюць за-
непакоенасьць тым, што сьледзтва 
можа зьмяніць працэсуальны статус 
журналістаў і распачаць у дачыненьні 
да іх крымінальны перасьлед. 

18-19 траўня 2010 г. у больш чым 
20 гарадах Беларусі прайшлі пе-
ратрусы на прыватных кватэрах і 
офісах НДА актывістаў грамадзян-
скай кампаніі "Гавары праўду". У выніку 
гэтых дзеяньняў былі затрыманыя 
некалькі дзясяткаў чалавек. Кіраўнікі 
кампаніі Уладзімір Някляеў, Сяргей 
Вазьняк і Андрэй Дзьмітрыеў правялі 
трое сутак у ІЧУ г. Менску як падазра-
ваныя ў крымінальнай справе. Лічым, 
што дадзеная санкцыянаваная ўлада-
мі Беларусі сілавая акцыя накіравана 
на запалохваньне актывістаў кампаніі і 
асабіста Ул. Някляева як аднаго з маг-
чымых кандыдатаў на будучых выба-
рах Прэзідэнта Рэспублікі Беларусь. 
3 сакавіка 2010 г. ператрусу і допы-
ту быў падвергнуты лідэр грамадзян-
скай ініцыятывы "Еўрапейская Бела-
русь" Андрэй Саньнікаў, які таксама 
напярэдадні заявіў аб намеры бала-
тавацца ў якасьці кандыдата на буду-
чых прэзідэнцкіх выбарах. 

Далей FIDH і ПЦ "Вясна" адзна-
чаюць, што ў краіне да гэтага часу ў 
месцах пазбаўленьня волі знаходзяц-
ца асобы, крымінальны перасьлед 
і асуджэньне якіх мы зьвязваем з іх 
палітычнай дзейнасьцю. Гэта актывіст 
апазіцыі Алег Сурган, Кастрычніцкім 
судом г. Віцебску асуджаны 19 люта-
га 2010 г. на 6 месяцаў арышту па арт. 
364 КК (гвалт альбо пагроза гвалту ў 
адносінах да супрацоўніка органаў уну-
траных справаў).  

14 траўня 2010 г. Кастрычніцкім 
судом г. Віцебску быў пакараны па 
арт. 339 (наўмысныя дзеяньні, якія 
груба парушаюць грамадзкі парадак) 
і 363 (супраціў супрацоўніку унутра-
ных справаў або іншай асобе, якая 
ахоўвае грамадзкі парадак) тры-
ма гадамі абмежаваньня волі без 
накіраваньня ў папраўчую ўстанову ад-
крытага тыпу актывіст Кансерватыўна-
хрысьціянскай партыі Сяргей Кава-
ленка за тое, што 7 студзеня 2010 г. 
вывесіў на галоўнай ёлцы Віцебску 
беларускі нацыянальны бел-чырвона-
белы сьцяг. 

16 траўня 2010 г. быў вынесе-
ны і ўступіў у законную сілу прысуд 
Вярхоўнага суда Рэспублікі Бела-
русь па справе Мікалая Аўтуховіча, 
Уладзіміра Асіпенкі, Міхаіла Казло-

ва і Аляксандра Ларына. Перша-
пачаткова абвінавачаныя ў шэра-
гу цяжкіх злачынстваў, у тым ліку ў 
падрыхтоўцы тэрарыстычнага акту, 
М. Аўтуховіч, А. Ларын, У. Асіпенка ў 
выніку адкрытага разгляду справы ў 
судзе былі апраўданыя па большасьці 
прад'яўленых абвінавачаньняў, ад-
нак асуджаныя за захоўваньне зброі і 
боепрыпасаў, а М. Казлоў за бязьдзей-
насьць службовай асобы. Сьледзтва 
па дадзенай крымінальнай справе, на 
думку FIDH і ПЦ "Вясна", суправаджа-
лася значнымі парушэньнямі працэсу-
альных гарантыяў, што відавочна зьвя-
зана з палітычнай мэтай уладаў. 

Да гэтага часу не амніставаныя і вы-
мушаныя знаходзіцца за межамі Бела-
русі з-за пагрозы крымі наль нага пе ра-
сьледу асуджаныя на абмежа ваньне 
волі за ўдзел у мірнай дэманстра-
цыі пратэсту прадпрымальнікаў у 
студзені 2009 г. Т. Цішкевіч, А. Бондар 
і М. Крываў. 15 чэрвеня 2009 г. М. Да-
шук паўторна быў асуджаны да 1 году 
і 3 месяцаў абмежаваньня волі без 
накіраваньня ва ўстановы адкрытага 
тыпу і да гэтага часу адбывае выне-
сенае яму пакараньне. 

Падчас правядзеньня выбараў 
дэпутатаў мясцовых Саветаў дэпута-
таў 26 скліканьня ў красавіку 2010 г. 
Упраўленьне КДБ па Гарадзенскай 
вобласьці ўзбудзіла крымінальную 
справу супраць аднаго з кандыдатаў 
у дэпутаты, палітычнага актывіста 
Руху "За свабоду" з г. Масты Алеся 
Зарэмбюка. 

Таксама варта адзначыць, што 
01.07.2010 уступае ў сілу падпісаны 
01.02.2010 А. Лукашэнкам указ № 60 
"Аб мерах па ўдасканаленьні выкары-
станьня нацыянальнага сегменту сеткі 
Інтэрнэт", які можа сур'ёзна абмежа-
ваць правы беларускіх грамадзянаў на 
атрыманьне і распаўсюд інфармацыі. 

У гэтай сувязі FIDH і ПЦ "Вясна" 
заклікаюць улады Беларусі: 

1. Неадкладна вызваліць усіх 
асуджаных па палітычных ма-
тывах, якія знаходзяцца ў зьня-
воленьні альбо адбываюць іншыя 
віды пакараньняў, якія зьяўляюц ца 
абмежаваньнем іх волі. Амніста-
ваць раней асуджаных за ўдзел у 
мірнай дэманстрацыі і забясьпе-
чыць ім магчымасьць вярнуцца 
на радзіму. 

2. Спыніць перасьлед  жур на-
лістаў, грамадзкіх і палітычных 
актывістаў і забясьпечыць усім 
грамадзянам краіны права свабод-
нага ўдзелу ў будучай выбарчай 
прэзідэнцкай кампаніі. 

3. Спыніць перасьлед права-
абаронцаў. 

4. Неадкладна ўвесьці марато-
рый на сьмяротнае пакараньне. 

5. Забясьпечыць грамадзянам 
краіны рэалізацыю імі свабоды 
мірных сходаў, асацыяцыяў, сва-
боды выказваньня ўласнага мер-
каваньня.

Менск-Парыж, 
27 траўня 2010 г.

Новая хваля абмежаваньняў

Праваабаронца адзначае, што 
прагнозы наконт таго, што 2010 
год будзе складаны ў плане заха-
ваньня правоў чалавека ў Беларусі, 
спраўджваюцца. І найперш гэта 
зьвя зана з дзьвюма палітычнымі 
кампаніямі: выбары ў мясцовыя саве-
ты прайшлі і сітуацыя плаўна перай-
шла ў рэчышча прэзідэнцкіх выбараў. 
І так няпростае становішча з правамі 
чалавека ў краіне пачало ўскладняцца 
і праваабаронцы заяўляюць, што 
зьявіліся падставы сьцьвярджаць: 
рэпрэсіі ў адносінах да актыўных 
групаў грамадзянскай супольнасьці 
Беларусі набылі планавы характар. 
Алесь Бяляцкі акрэсьліў некалькі 
накірункаў рэпрэсіўных дзеяньняў 
уладаў.

Аблава на незалежных 
журналістаў і СМІ
– Адна з групаў – актыўныя жур-

налісты, якія працуюць у незалеж-
ных СМІ. І нейкім дзіўным зьбегам 
акалічнасьцяў усе гэтыя журналісты 
аказаліся жанчынамі – шэф-рэдактар 
"Народнай Волі" Сьвятлана Калінкіна, 
намесьніца рэдактара "Народнай 
Волі" Марына  Коктыш, журналіст 
"Новай газеты" Ірына Халіп і рэдак-
тар сайту charter97.org Натальля 
Радзіна. Ёсьць у гэтым пэўны сім-
валізм: прэзідэнт, прэм’ер, галоўны 
міліцыя нер, вышэйшы кадэбіст, і ге-
неральны пракурор – усе мужчыны 
– падступна змагаюцца з жанчынамі-
журналісткамі, якія сьмела і адчайна 
адстойваюць права на атрыманьне і 
распаўсюд інфармацыі. З мэтай ціску 
на іх, фармальна была скарыстаная 
гэтак званая "паляўнічая справа". 
Журналістак перыядычна выклікаюць 
на допыты ў якасьці сьведкаў, але 
ўсё нагадвае якраз тое, што звычай-
на адбываецца з абвінавачанымі – 
вобшукі, канфіскацыя кампутарнай 
тэхнікі, маральна-псіхалагічны ціск. 
Зьвяртае на сябе ўвагу і той факт, што 
чалавекам, які сьцьвярджае, што яны 
зрабілі на яго паклёп, зьяўляецца ге-
нерал, былы начальнік Упраўленьня 
КДБ. А як вядома, былых кадэбістаў 
не бывае. Для праваабаронцаў віда-
вочна, што гэта справа высмакта-
ная з пальца, і асноўная задача 
ўладаў – рукамі сілавых структураў 
разграміць тры надзвычай папуляр-
ныя крыніцы інфармацыі Беларусі – 
сайты "Хартыя’97", "Беларускі парты-
зан" і газету "Народная Воля". 

Алесь БЯЛЯЦКІ: 

Неабходна актыўнасьць 
у адстойваньні правоў

Безумоўна, перасьлед не за  леж        ных 
журналістак, высокіх пра фе сія налаў 
сваёй справы, выклі кае вялікую за-
клапочанасьць у праваабаронцаў, 
мы бачым у гэтым чарговы крок 
ўладаў, накіраваны на абмежавань-
не распаўсюду інфар мацыі. І гэта 
зразумелы сігнал для ўсіх незалеж-
ных журналістаў – пра тое, што ў 
любы момант на іх могуць знайсьціся 
ўяўныя кампраметуючыя матэрыялы 
і яны могуць аказацца  напачатку ў 
якасьці сьведкаў, а пасьля і ў якасьці 
абвінавачаных, калі гэтага захочуць 
улады. Такая персьпектыва вельмі 
верагодная для гэтых журналістак. 
Таму я заклікаю беларускае гра-
мадзтва як мага больш актыўна 
ўключыцца ў іх абарону.  

У гэтую ж схему ціску ўладаў на 
 свабоду слова ўваходзіць прыняць-
це новага закону аб урэгуляваньні 
Інтэрнэту. Зараз мы ўсе чакаем паста-
новаў Савету міністраў, якія канчат-
кова дазволяць зразумець карціну – 
што ж мелася на ўвазе, калі прымаўся 
такі цьмяны указ. Ці гэтая пастано-
ва сапраўды нейкім чынам зробіць 
больш бясьпечнай Інтэрнэт-прастору 
для карысталь нікаў, абароніць нас ад 
інтэрнэтных злачынстваў, ці, як я моц-
на падазраю, там закладзеныя пад-
водныя камяні, якія абцяжараць до-
ступ беларускіх грамадзянаў да неза-
лежнай інфармацыі, што зьмяшчаец-
ца на сотнях дэмакратычных сайтаў – 
праваабарончых, моладзевых, асьвет-
ніцкіх, рэгіянальных. Вельмі верагод-
на, што найперш могуць пацярпець 
сайты, якія карыстаюцца найболь-
шай папулярнасьцю, пасьлядоўныя 
і бескампрамісныя ў дачыненьні да 
ўладаў па пытаньнях правоў чалаве-
ка, дэмакратыі ў Беларусі.  

І фактычна ўжо пачаў ужывацца 
артыкул 369-1 Крымінальнага кодэк-
су, які прадугледжвае адказнасьць за 
дыскрэдытацыю Рэспублікі Беларусь. 
Напрыклад, пагрозу патрапіць пад 
гэты артыкул нядаўна атрымаў адзін 
з лідэраў прадпрымальнікаў, кіраў нік 
Берасьцейскага аддзялень  ня БРГА 
"Персьпектыва", якога пракуратура 
папярэдзіла за "неаб’ектыўныя ка-
ментары ў СМІ", у тым ліку і замеж-
ных, у сетцы Інтэрнэт. У пераліку гэ-
тых СМІ пазначаны якраз сайты racyja.
by, perspektiva.org, charter97.org, 
euromost.org, svaboda.by, zapraudu.
info. Гэта ёсьць рэальны ціск на 
людзей. Існуе небясьпека, што і пе-

рад, і падчас, і пасьля прэзідэнцкіх 
выбараў гэты крымінальны арты-
кул будзе ўжывацца як у дачыненьні 
да грамадзкіх актывістаў, так і да 
журналістаў. 

Рэпрэсіі супраць грамадзкіх 
актывістаў
18 траўня ўвойдзе ў гісторыю 

Беларусі як дзень "зачысткі" гра-
мадзкай ініцыятывы "Гавары праў-
ду". Брыдка, што ўлады змагаюцца 
з падкрэсьлена мірнымі гра мадзкімі 
ініцыятывамі на поўным сур’ёзе, з 
арыштамі, ператрусамі, канфіскацыя-
мі і допытамі, зноў жа выдумляючы 
ней кія міфічныя прэтэнзіі. Яшчэ брыд-
чэй, што быў затрыманы адзін з нашых 
найлепшых пісьменьнікаў Уладзімір 
Някляеў. Чалавека, якога любая іншая 
нармальная краіна аберагала б і га-
нарылася – са дзяць у турму… Лука-
шэнка, які неаднаразова пагардліва 
выказваўся ў адрас беларускай мовы, 
беларускіх пісьменьнікаў, які на маю 
думку вельмі мала разумее што та-
кое культура і літаратура, чарговы раз 
паспрабаваў сьцьвердзіць, што ў гэтай 
краіне няма прарокаў апроч яго. 

Апроч гэтага мы маем справу ві-
цебскага актывіста Сяргея Каваленкі. 
Вынесены прысуд: тры гады зьняво-
леньня ўмоўна. Абмежаваньне сва-
боды, патэнцыйная небясьпека, якая 
вісіць над ягонай галавой, робіць 
С. Каваленку палітычна рэпрэсава-
ным. Ведаючы яго актыўную грама-
дзкую пазіцыю, шчырае рэагаваньне 
на няпраўду, я баюся, што з умоўна 
зьняволенага ён у любы момант 
можа стаць зьняволеным рэальна. 
Улады пастараліся стварыць пастку 
для С. Каваленкі, але ў палітычным 
плане яны стварылі пэўную пастку і 
для сябе. 

Надалей сьпіс асуджаных і зьняво-
леных па палітычных матывах у краіне 
(на сёньня ў нас пяць такіх асобаў 
– Тарас Сурган, Мікалай Аўтуховіч, 

    (Працяг на стар. 7)

На пачатку году Праваабарончы цэнтр "Вясна" прагназаваў 
узмацненьне хвалі рэпрэсіяў напярэдадні прэзідэнцкіх выбараў у 
Беларусі. Але тады яшчэ праваабаронцы не маглі прадбачыць, 
што ўлады пойдуць на крымінальны перасьлед альбо 
рэпрэсіі будуць мець прыхаваны характар. У якім рэчышчы 
разьвіваецца сітуацыя? Сваю ацэнку падзеям апошніх тыдняў 
дае кіраўнік ПЦ "Вясна", віцэ-прэзідэнт Міжнароднай Федэрацыі 
правоў чалавека Алесь БЯЛЯЦКІ.

Алесь БЯЛЯЦКІ.

    (Пачатак на стар. 1)

Уладзімір Някляеў:

"А ў гэтай камеры праўда сядзіць..." 

крымінальнай справы, заведзенай па 
артыкуле 250 Крымінальнага кодэк-
су Рэспублікі Беларусь (распаўсюд 
ілжывай інфармацыі аб таварах і пас-
лугах).

Ператрус таксама прайшоў у ква-
тэры лідэра кампаніі, паэта Уладзіміра 
Някляева. У яго забралі кампутары, 
мабільныя тэлефоны, улёткі, кнігі і 
таксама даставілі ў Ленінскі РУУС на 
допыт, а потым у сьледчы ізалятар. 
Абшукалі кватэры журналістаў Аляк-
сандра Уліцёнка, Аляксандра Фядуты і 
Сярг ея Вазьняка, якія супрацоўнічаюць 
з кампаніяй. У іх канфіскавалі кампу-
тары, носьбіты інфармацыі і друка-
ваныя матэрыялы. Журналістаў так-
сама адвезьлі ў Ленінскі РУУС для 
допытаў. Рэдактара газеты "Тава-
рыш" Сяргея Вазьняка і актывіста 
Аб'яднанай грама дзянскай партыі Ан-
дрэя Дзьмітрыева перавялі ў статус 
падазраваных і затрымалі на трое су-
так. Іх даставілі ў сьледчы ізалятар. 

У офісе сацыялагічнай лабарато-
рыі "NOVAK", якой кіруе Андрэй 
Вардамацкі, канфіскавалі ўсе фінан-

Казаць праўду небясьпечна...
савыя дакументы. Відаць, лабарато -
рыя таксама супрацоўнічала з Ул. 
Някляевым. Прайшоў ператрус і ў 
выклад чыцы паліталогіі Еўрапейскага 
гума нітарнага ўніверсітэту Сьвятланы 
Навумавай.

У Магілёве супрацоўнікі міліцыі 
і КДБ правялі ператрусы ў офісах 
дзьвюх няўрадавых арганізацыяў – 
"Рух наперад" і дабрачынным фонд-
зе "Шчырасьць". Канфіскаваныя кнігі 
Уладзіміра Някляева, сістэмныя блокі, 
буклеты "Гавары праўду!".

18 траўня ў Гомелі каля дзясят-
ку міліцыянтаў і людзей у цывільным 
блакавалі кватэру актывіста Аб'яд-
нанай грамадзянскай партыі Юрыя 
Варонежцава. Падчас ператрусу, 
які доўжыўся каля пяці гадзінаў, 
міліцыянты канфіскавалі носьбіты 
інфармацыі – кампутары, дыскі, ды-
скеты, флэш-карты і відэакасеты, кнігі 
і грошы – ад 5 да 7 тыс. даляраў.

Міліцыянты таксама забралі з офі-
су АГП старшыню гарадзкой арга-
нізацыі гэтай партыі Андрэя Толчына. 
Міліцыянты паказалі ордэр на пера-
трус яго кватэры. 

У Берасьці прайшлі ператру-
сы ў кватэрах сацыял-дэмакратаў, 
сяброў Аб'яднанай грамадзянскай 
партыі, Свабоднага прафсаюзу, а 
таксама актывістаў кампаніі "Гавары 
праўду!".  

У Гародні абшукалі кватэру акты-
віста кампаніі "Гавары праўду!" Іга-
ра Ламекі. Яго забралі з працы су-
пра цоўнікі міліцыі ў цывільным. У 
Ваўкавыску прайшоў ператрус у ква-
тэры сябра АГП Віталя Гуляка. Ва ўсіх 
канфіскоўвалі тэхніку і друкаваныя ма-
тэрыялы. А ў Віталя Гуляка міліцыянты 
забралі нават "карту паляка".

Віцебскую актывістку Лідзію Са гі -
ду ліну выклікалі ў Кастрычніцкі РУУС 
на допыт адносна друкаванай пра-
дукцыі кампаніі "Гавары праўду!", 
канфіскаванай у яе ў канцы красавіка. 
Але ва ўчастку яе дапыталі ў межах 
крымінальнай справы па арт. 250 КК 
РБ. Яшчэ да адной актывісткі Галі ны 
Багданавай міліцыянты прыйшлі даха-
ты і прад'явілі пастанову на ператрус. 
У жанчыны канфіскавалі 50 буклетаў 
кампаніі і канцылярскую прадукцыю з 
лагатыпам кампаніі.

21 траўня з ізалятару на Акрэсьці-
на выйшлі на волю актывісты грама-
дзянскай кампаніі "Гавары праўду!" 
Уладзімір Някляеў, Сяргей Вазьняк і 
Андрэй Дзьмітрыеў.

Людзі сустракалі актывістаў "Га-
вары праўду!" і каля ізалятару на 
Акрэсьціна, але больш пашанцава-
ла тым, хто сабраўся каля Ленінскага 
райаддзелу міліцыі. Аказалася, што 
Някляева, Вазьняка і Дзьмітрыева 
вывезьлі з ізалятару на міліцэйскіх 
аўтамабілях і высадзілі ў цэнтры го-
раду. Такім чынам, да Ленінскага 
РАУС нядаўнія вязьні дабіраліся самі, 
на таксоўках. Першым зьявіўся Сяр-
гей Вазьняк. Праз 10 хвілінаў пасьля 
яго прыехаў Уладзімір Някляеў. Паэ-
та сустрэлі кветкамі, сваякі абдымалі 
і цалавалі, калегі-літаратары ціснулі 
рукі, казалі пра мужнасьць і самаах-
вярнасьць. Няголены тры дні Ула-
дзімір Някляеў жартаваў адносна 
ўмоваў у ізалятары, мясцовай кампаніі 
і турэмшчыкаў, якія яго пільнавалі: 
"Мушу сказаць, што, паводле маіх 
уражаньняў, беларуская міліцыя з 
намі, праўда, ня ўся і не паўсюдна. 
Але калі на нашым баку будзе праўда 
і яны гэта пабачаць, то будуць усе з 
намі. Тут у іх гэтак было: "Праўду вя-
зуць", "Праўду павялі". Альбо: "А тут 
хто сядзіць? Праўда сядзіць". 

Што да кампаніі "Гавары праўду!", 
яе лідэр сказаў, што яна будзе пра-
цягвацца, у тым ліку і пасьля перамогі 
дэмакратаў: "Кампанія не азначае, 
што мы яе стваралі менавіта пад 
выбары. Яна будзе доўжыцца, таму 
што гаварыць праўду трэба ў любым 
грамадзтве. Як у таталітарным, гэ-
так і ў дэмакратычным, бо ў праўдзе 
заўсёды дэфіцыт". 

Пры гэтым Уладзімір Някляеў 
зазначыў, што офіс кампаніі "Гава-
ры праўду!" фактычна зьнішчаны, 
канфіскаваныя кампутары і арг-
тэхніка. Ператрус, паводле словаў 
Някляева, праходзіў з парушэньнем 
закону: "Супрацоўнікі міліцыі спачат-
ку самі прагуляліся па офісе, а потым 
паклікалі панятых і пайшлі шукаць. 
Таму не сьцьвярджаю, але і не вы-
ключаю: тое, што яны знойдуць, маг-
ло прыйсьці і з імі".

21 траўня на сайце МУС зьявіў-
ся прэс-рэліз, паводле якога ў межах 
справы кампаніі "Гавары праўду!" 
вынікам "неадкладных сьледчых 
дзеяньняў стала выняцьцё з не-
законнага абароту 2 адзінак агня-

стрэльнай зброі, 39 патронаў розна-
га калібру, 6 адзінак халоднай зброі, 
а таксама наркатычных рэчываў 
расьліннага пахо джаньня". 

Уладзімір Някляеў сказаў пра 
гэтыя зьвесткі, што яму пра зброю, 
патроны і наркатычныя рэчывы 
нічога невядома. Праўда, ён уда-
клад  ніў, што падчас ператрусу 
ў яго знайшлі 20 мантажных па-
тронаў, якія вы карыстоўваюцца ў 
будаўніцтве. І гэта было пазнача-
на ў пратаколе. Таксама Уладзімір 
Някляеў сказаў, што яму невядома 
пра дзейнасьць фір мы "Дзіксэнд", 
якая фігуруе ў прэс-рэлізе МУС 
адносна справы кампаніі "Гавары 
праўду!".

Уладзімір НЯКЛЯЕЎ (у цэнтры) на волі...

28 траўня ў Цэнтральным судзе 
Гомелю разглядалася крымінальная 
справа супраць верніка "Сьведкі Его-
вы" Дзьмітрыя Смыка за ўхіленьне 
ад вайсковай службы. У лістападзе 
мінулага году старшыня гэтага суда 
Рыгор Дзьмітрэнка пакараў верніка 
за ўхіленьне ад прызыву на вайско-
вую службу штрафам на 3,5 мільёна 
рублёў. Абласны суд пацьвердзіў 
пакараньне, а пасьля праз пратэст 
Вярхоўнага суда адмяніў штраф. 
На паўторным разглядзе справы на 
падставе пратэсту Вярхоўнага суда 
дзяржаўны абвінаваўца, пракурор 
Цэнтральнага раёну Ігар Купчын, 
запатрабаваў аналагічнага пакарань-
ня верніку – штрафу ў памеры 100 ба-
завых велічыняў, што адпавядае 3,5 
мільёнам рублёў.

Аргументаваў раённы праку-
рор сваю просьбу, па сутнасьці, 
так, як і падчас першага прысуду ў 
лістападзе мінулага году. Маўляў, 
у вернікаў "Сьведкі Еговы" няма 
"наўпроставай забароны на воінскую 
службу" – гэта асабіста вырашае 
кожны вернік. Паводле словаў пра-
курора, Дзьмітры Смык нібыта на-
огул выбраў "зручную рэлігію". З 

27 траўня 12 актывістаў Моладзі 
БНФ дзеля ўшанаваньня памяці па-
эта Максіма Багдановіча спраба-
валі на роварах праехаць ад стэлы 
"Менск  – горад-герой" да помніку па-
эту. Удзельнікі велапрабегу нават не 
пасьпелі разгарнуць сімволіку акцыі, 
як зьявіліся невядомыя ў спартыў най 
форме. Яны зьбілі ўдзельнікаў акцыі 
Франака Вячорку і Зьмітра Пармона, 
запіхалі іх у мікрааўтобус і павезьлі ў 
ў Цэнтральны РАУС Менску. Падчас 
зьбіцьця Пармону зламалі ключыцу, 
таму з міліцыі адразу накіравалі ў 6 
клінічны шпіталь Менску.

"Каля стэлы "Менск – горад-герой" 
на нас накінуліся міліцыянты. Яны 
адабралі бел-чырвона-белыя сьцягі, 
спрабавалі сьцягнуць кашулі з гербам 
Пагоня. Франака Вячорку павалілі 
на зямлю, і пачалі зьбіваць нагамі. 

Пакараньне і апраўданьне
дзяцінства ён, маўляў, не выхоўваў-
ся ў рэлігійнай сям’і – "прыйшла 
армія і прыйшла рэлігія". Такое, на 
думку дзяржаўнага абвінавачаньня, 
"запозьненае прасьвятленьне". 

З матэрыялаў справы вынікае, што 
летась Дзьмітры Смык прайшоў усе 
неабходныя дапрызыўныя мерапры-
емствы. Калі яго, па сьведчаньні ле-
кара Мікалая Борыса, прызналі абме-
жавана годным да вайсковай службы, 
ён пісьмова зьвярнуўся ў прызыўную 
камісію з просьбай даць яму магчы-
масьць прайсьці альтэрнатыўную 
службу з прычыны веры. Заяву верніка 
адхілілі, паколькі ў краіне да гэтага 
часу няма закону пра такую службу.

Спадар Смык адмовіўся браць 
позву на прызыў у войска з рэлігій ных 
перакананьняў. Ён нават пісьмова 
паведаміў пра гэта гарадзкому ваен-
каму. Аднак ваенкамат зьвярнуўся ў 
пракуратуру з заявай, што Дзьмітры 
Смык ухіляецца ад вайсковай служ-
бы. Супраць верніка была заведзе-
на крымінальная справа.

Судзьдзя Алена Цалкова, якая 
нанова разглядала крымінальную 
справу супраць Дзьмітрыя Смыка, 
вырашыла зрабіць перапынак і пе-

ранесла судовае паседжаньне на 31 
траўня. Абвінавачаны вернік скажа 
сваё апошняе слова і пасьля гэтага 
ўжо будзе абвешчаны прысуд.

31 траўня ў Цэнтральным судзе Го-
мелю працягуўся разгляд крыміналь-
най справы супраць верніка "Сьведкі 
Еговы" Дзьмітра Смыка за ўхіленьне 
ад вайсковай службы.  

У выраку, абвешчаным судзьдзёй 
Аленай Цалковай, сказана, што ў 
дзеяньнях верніка не было складу 
злачынства. Скасавана таксама і 
мера стрыманьня – падпіска аб ня-
выезьдзе. 

"Шчасьлівы, што так усё завяр-
шылася. Насамрэч я і разьлічваў 
на такое рашэньне суда. Мне не 
было чаго ўтойваць, не было чаго 
хаваць. З адданымі Бог заўсёды па-
ступае аддана. Я заставаўся адда-
ным менавіта яго нормам, таму ён і 
заступіўся за мяне. А плюс да таго ў 
нашай краіне ёсьць дастаткова кам-
петэнтныя судзьдзі, не пазбаўленыя 
здаровага сэнсу. Яны ўніклі ў маю 
справу, і, відаць, ім стала бачна, 
што маёй віны тут няма" – распавёў 
Дзьмітры Смык пасьля суда.

Я спрабаваў яго абараніць, але яго 
зацягнулі ў мікрааўтобус і ўзяліся за 
мяне. Калі трое амапаўцаў зьбівалі 
мяне, я закрываў галаву рукамі ад 
удараў – пра гэта яны потым у ра-
парце напісалі, што я "прыняў бая-
вую стойку". Мяне таксама павалілі на 
зямлю, адным з удараў зламалі клю-
чыцу, потым закінулі з мікрааўтобус. 
Па дарозе ў Цэнтральны РАУС такса-
ма атрымаў некалькі ўдараў. Сядзеў 
я на падлозе таму што міліцыянты 
сказалі, што ў крэсла мне нельга. Калі 
прыехалі ў РУУС, стала відавочна, 
што ключыца зламаная, выклікалі 
"хуткую". Цяпер я ў шпіталі ў гіпсе. 
Скарга ў пракуратуру ўжо напісаная, 
чакаю вынікаў медэксьпертызы", – 
распавёў Зьміцер Пармон.

На наступны дзень пасьля шпіта-
лізацыі да Зьмітра прыходзіў у 

шпіталь супрацоўнік міліцыі і па-
драбязна распытваў пра абставіны 
справы. "Міліцыянт склаў пратакол 
і даў накіраваньне на судмедэксь-
пертызу. Але гарантыі ніякай няма. 
Таму я і зьвярнуўся ў пракуратуру", 
– паведаміў Зм. Пармон. 

Дактары сказалі Зьміцеру Пар-
мону, што яшчэ як мінімум два тыдні 
ён правядзе на шпітальным ложку. 

Франак Вячорка таксама зьвяр-
нуўся ў пракуратуру, маючы заклю-
чэньне судмедэксьпертаў наконт 
ступені цяжкасьці нанесеных яму 
пабояў. Паводле эксьпертызы, на 
назе і на руках у Франка ёсьць ацёкі, 
якія ўтварыліся ад удараў. Эксьпер-
ты нават зрабілі выснову, што ўдары 
хлопец атрымаў 27 траўня прыклад-
на ў 18.30.

Ранейшыя спробы прыцягнуць 
да адказнасьці сьпецназаўцаў былі 
безвыніковымі.

"Закрываў галаву ад удараў"

Зьміцер ПАРМОН у шпіталі.

Затрыманьне Франака ВЯЧОРКІ.



6
  
o

p
`
b
`
 m

`
 b

n
k
~

 
  

o
!
=
"
=
=
K
=
!
%
…
÷
/

 K
þ

ë
å
2.

…
ü

П
ад

зе
і

№10 (271)

Міжнародная арганізацыя Amnesty 
International апублікавала штогадо-
вую справаздачу аб парушэньнях 
правоў чалавека ў сьвеце. У спра-
ваздачы аналізуецца становішча 
ў 159  краі нах. Паводле Amnesty 
International, грамадзянскія пра-
вы і сва  боды скарачаліся ў нека-
торых краі нах Еўропы і Цэнтраль-
най Азіі. Былі зарэгістраваныя аб-
межа вань ні свабоды выказвань няў 
у Расіі, Турцыі, Туркменістане, Азер-
байджане, Беларусі і Узьбекістане. 
Беларусі ў справаздачы прысьвеча-
ны асобны разьдзел. Адзначаецца, 
што ў Беларусі "улады працягвалі 
выносіць сьмяротныя прысуды, за-
бараняюць грамадзкія і культурныя 
мерапрыемствы, удзельнікі мірных 
дэманстра цыяў затрымліваліся, 
падвяргаліся жорсткаму абыходжань-
ню ў міліцэйскіх пастарунках. Правы 
на свабоду асацыяцыяў і сходаў былі 
абмежаваныя. Неадэкватныя споса-
бы прымяняліся ў барацьбе з гвал-
там супраць жанчын. Працягваец-
ца кантроль над сродкамі масавай 
інфармацыі".

Сьмяротнае пакараньне
У справаздачы адзначаецца, што 

29 чэрвеня палата прадстаўнікоў ства-
рыла рабочую групу для распрацоўкі 
прапановаў аб увядзеньні мараторыю 
на сьмяротнае пакараньне. Аднак у 
Беларусі працягвалі выносіцца сьмя-
ротныя прысуды. Два чалавекі былі 
асуджаныя на сьмерць на працягу 
году. 22 чэрвеня Берасьцейскі аблас-
ны суд асудзіў на сьмерць 30-гадовага 
Васіля Юзэпчука, а 22 ліпеня Менскі 
абласны суд асудзіў на сьмерць 25-
гадовага Андрэя Жука. Сьмяротныя 
прысуды былі пацьверджаныя ў апе-
ляцыйнай інстанцыі. 12 кастрычніка 
Камітэт ААН па правах чалавека 

15 траўня 2010 г. прадстаўнікі 
МУС гвалтоўна спынілі мірнае шэсь-
це актывістаў ЛГБТ. Напярэдадні 
Мінгарвыканкам забараніў яго пра-
вядзеньне па фармальнай прычыне 
і не прадаставіў магчымасьці правя-
дзеньня шэсьця ў  іншым, задаваль-
няючым абодва бакі месцы. 

У зьвязку з гэтым Праваабарон-
чы цэнтр "Вясна" лічыць дзеяньні 
беларускіх уладаў парушэньнем кан-
стытуцыйных правоў удзельнікаў 
шэсьця, а таксама міжнародных нор-
маў у галіне правоў чалавека. 

Паводле Канстытуцыі Рэспублікі 
Беларусь кожнаму грамадзяніну га-
рантуецца свабода меркаваньняў, 
перакананьняў і іх свабоднае выра-
жэньне, а таксама свабода мірных 
сходаў, шэсьцяў, дэманстрацыяў і піке-
таваньняў. Канстытуцыя Беларусі за-
бараняе ўсялякага кшталту дыскры-
мінацыю грамадзянаў. 

Свабода мірных сходаў і забаро-

Сітуацыя з правамі чалавека пагоршылася
заклікаў беларускае кіраўніцтва не вы-
конваць прысуд у адносінах да Юзэп-
чука да перагляду справы.

Свабода сходаў
Amnesty International зьвяртае 

ўвагу, што ўлады па-ранейшаму па-
рушаюць права на свабоду сходаў, 
не дапускаючы дэманстрацыяў у 
адпаведнасьці з вельмі жорсткім за-
конам. Для разгону акцыяў прымяня-
лася празьмерная сіла. 

20 лютага ўлады Гомелю адмовілі 
невялікай групе асобаў у правядзеньні 
акцыі з мэтай інфармаваньня пра 
геяў, лесьбіянак, бісэксуалаў і транс-
сэксуалаў. Улады спаслаліся на тое, 
што заяўка ня мела копіі кантракту з 
мясцовым аддзелам міліцыі, з клінікай 
і камунальнай службай, каб пакрыць 
выдаткі на забесьпячэньне грамадз-
кага парадку, бясьпекі і прыбіраньне 
пасьля акцыі. Гомельскі раённы суд 
прызнаў рашэньне адпавядаючым за-
кону і адхіліў апеляцыю.

Мірныя акцыі, якія праводзяцца 16 
кожны месяц ў памяць пра зьнікненьні 
Віктара Ганчара, Юрыя Захаранкі, 
Анатоля Красоўскага і Дзьмітрыя За-
вадзкага, рэгулярна разганяюцца з 
прымяненьнем сілы. 16 верасьня 
міліцыя ў Менску прымяніла празь-
мерную сілу і затрымала 31 чалавека, 
пратрымаўшы іх больш за тры гадзіны 
без прад’яўленьня абвінавачаньня. 
Каля сарака мужчынаў у цывільным 
зьбівалі дэманстрантаў, некаторых 
зьбівалі ў аўтобусе. У міліцэйскім 
участку іх прымусілі стаяць тварам да 
сьцяны тры гадзіны, падвяргалі абра-
зам, запалохваньням і зьбівалі.

Вязьні сумленьня
Свабода некаторых асобаў за 

ўдзел у акцыі пратэсту ў студзені 
2008 г.   па-ранейшаму абмежава-

ная. Умовы абмежаваньня свабо-
ды нагэтулькі сур’ёзныя, што могуць 
зьяўляцца хатнім арыштам. 7 ліпеня 
Арцём Дубскі быў асуджаны на адзін 
год пазбаўленьня волі Асіповіцкім су-
дом, а 15 чэрвеня Максім Дашук быў 
асуджаны на адзін год і тры месяцы 
абмежаваньня волі Маскоўскім судом 
г. Менску. Amnesty International прыз-
нае іх вязьнямі сумленьня. Гэтыя ма-
ладыя людзі былі ў ліку 11 асобаў, якія 
атрымалі тэрмін да двух гадоў абме-
жаваньня волі. Па стану на лістапад 
2009 году, пяцёра з іх амніставаныя, 
а трое выехалі за мяжу.

Абаронцы правоў чалавека
Арганізацыі грамадзянскай су-

поль насьці ў сваёй дзейнасьці суты-
каюцца са шматлікімі перашкодамі з 
боку ўлады. 26 студзеня арганізацыя 
"Наша Вясна" (раней вядомая як 
"Вясна") ў трэці раз атрымала адмо-
ву ў рэгістрацыі. Міністэрства юсты цыі 
адхіліла заяўку на некалькіх падставах: 
ранейшая судзімасьць сяброў групы, 
недакладнасьці ў сьпісе  заснаваль-
нікаў, адсутнасьць апісаньня механізму 
абрань ня стар шыні і сакратара, цесна та 
ў штаб-кватэры. 22 сакавіка Вярхоўны 
суд пакінуў рашэньне мінюсту ў сіле. 
28 траўня міністэрства юстыцыі ў чар-
говы раз адмовіла ў рэгістрацыі. 16 
чэрвеня заснавальнікі "Нашай Вясны" 
абскардзілі рашэньне, аднак 12 жніўня 
Вярхоўны суд пацьвердзіў яго.

Гвалт у адносінах да жанчын
21 студзеня набыў моц новы за-

кон, які ўводзіць адказнасьць за гвалт 
у сям’і. Тым ня менш, адвакацкія рэ-
сурсы для барацьбы з гвалтам у адно-
сінах да жанчын адсутнічаюць. Толькі 
ў канцы году была аказаная дапамо-
га двум ахвярам сямейнага гвалту – з 
дзяржаўных і няўрадавых фондаў.

Паважайце правы чалавека!
Заява Праваабарончага цэнтру "Вясна"

на дыскрымінацыі на якой ні было б 
падставе ўтрымліваецца ў арт. 22 і 26 
Міжнароднага Пакту аб грамадзянскіх 
і палітычных правах, абавязацельствы 
па выкананьні якога былі добраахвот-
на ўзятыя Рэспублікай Беларусь. 

Праваабарончы цэнтр "Вясна" ў 
чарговы раз заклікае ўлады Беларусі 
да павагі правоў чалавека і забесь-
пячэньня свабоды мірных сходаў 
і выказваньня свайго меркавань-
ня ўсім грамадзянам, без усялякай 
дыскрымінацыі па якіх бы то не было 
прыкметах, у тым ліку па прыкмеце сэк-
суальнай арыентацыі. 

ПЦ "Вясна" таксама адзначае, што 
падобныя дзеяньні ўладаў не спрыя-
юць зьмян шэньню ўзроўню гамафобіі 
ў бела рускім грамадзтве.

Мы патрабуем неадкладнага  вы-
зваленьня ўсіх затрыманых удзельні-
каў шэсьця 15 траўня 2010 г. 

Менск, 
17 траўня 2010 г.

Еўрасаюз асудзіў 
ператрусы 
Амбасада Вялікабрытаніі, якая 

прадстаўляе ў Беларусі Іспанію, што 
старшынюе ў Еўрасаюзе, 21 траўня 
выступіла з заявай. Заява прынятая 
"з нагоды дзеяньняў, зробленых су-
праць грамадзянскай кампаніі "Га-
вары праўду!" у Беларусі" і ў ёй вы-
казаная глыбокая занепакоенасьць 
"праведзенымі міліцыяй 18 траўня 
ператрусамі ў 20 памяшканьнях, што 
маюць дачыненьне да грамадзян-
скага руху, які праводзіць у Беларусі 
кампаніі па грамадзкіх пытаньнях".

"Мы заклікаем ўлады забясьпе-
чыць свабоду слова, свабоду досту-
пу да інфармацыі і свабоду сходаў, 
прадугледжаныя артыкуламі 33, 34 
і 35 Канстытуцыі Рэспублікі Бела-
русь", – гаворыцца ў заяве.

Еўрасаюз "прытрымліваецца 
цвёрдага перакананьня, што дэма-
кратычнае разьвіцьцё магчымае 
толькі ў тых выпадках, калі існуе 
свабода выказваньня розных мер-
каваньняў, а крыніцы незалежнай 
інфармацыі дасягальныя для ўсяго 
насельніцтва ў цэлым".

Уладзімір Асіпенка, Аляксандр Ларын, 
Міхаіл Казлоў) можа папоўніцца. 

Нядаўна была ўзбуджаная крымі-
нальная справа супраць палітычнага 
акты  віста Алеся Зарэмбюка з Мас-
тоў. Надзвы чай актыўнага маладо-
га чалавека, які ствараў палітычную 
канкурэнцыю і выступаў з грамадз-
кімі ініцыятывамі, якія мелі пад-
трымку ў мясцовага насельніцтва, 
вырашылі скампраметаваць і абві-
навацілі ў махлярстве. Гэтая справа 
мае відавочна палітычны кантэкст. 
Алесь Зарэмбюк ня новы чалавек у 
грамадзка-палітычнай дзейнасьці. 
Ён быў актывістам моладзевых 
арганізацыяў, затым палітычнай 
партыі, абіраўся дэпутатам раённага 
савету, удзельнічаў у сёлетніх мясцо-
вых выбарах у якасьці кандыдата ў 
дэпутаты. І менавіта падчас выбараў 
пачалася новая хваля перасьледу ў 
дачыненьні да яго.  

Нельга абысьці ўвагай і тое, што 
адбылося ў Наваполацку – ператрус і 
канфіскацыя оргтэхнікі на офісе права -
абаронцы Зьміцера Салаўёва, ме -
на віта на тым офісе, па адрасу яко-
га двойчы за мінулы год спраба вала 
зарэгістравацца рэспубліканская 
арганізацыя Праваабарончы цэнтр 
"Вясна". Зм. Салаўёў назіраў за 
выбарамі ў мясцовыя саветы ў На-
ваполацку. Ператрус нібыта зьвяза-
ны з верагоднасьцю таго, што мо-
ладзь, якая наведвае гэты офіс, 
рабіла неанацысцкія надпісы ў гора-
дзе. Без сумневу, што дзеяньні ўладаў 
накіраваныя на спыненьне фактычна 
адзінай незалежнай ад уладаў кропкі, 
дзе зьбіраліся грамадзкія і палітычныя 
актывісты, ладзіліся розныя беларускія 
культурніцкія акцыі. Нагадаю, што гэты 
офіс абшукваўся таксама ў 2006 годзе. 
Перад новымі прэзідэнцкімі выбарамі 
карціна ізноў паўтарылася. 

Усе гэтыя наступы на журналіс таў, 
рэгія нальных актывістаў грамадзкіх 
арганізацыяў і палітычных партыяў 
у Менску, Берасьці, Гомелі, Віцебску, 
Мастах, Наваполацку, шматлікіх іншых 
гарадах складаюцца ў адзіную карціну 
так бы мовіць пачатковага этапу вы-
барчай кампаніі. Я баюся, што мы 
будзем сутыкацца яшчэ з дзясяткамі 
падобных выпадкаў гвалтоўнага спы-
неньня ўладамі любой грамадзкай 
актыўнасьці. І справы могуць даходзіць 
да абсурду, як гэта адбылося 17 траўня 

з групай антыфашыстаў, якія сабраліся 
ў будынку "Гiстарычнай Майстэрні" па 
вул. Сухой, 25. Прагляд дакументаль-
нага фільму скончыўся затрыманьнем, 
прычым і грамадзяніна Бельгіі. 

Мы бачым, што ўлады напярэдад-
ні прэзідэнцкіх выбараў распачалі 
спланаваную і добра падрыхтава-
ную кампанію па ўдушэньні грама-
дзянскай актыўнасьці. І гэта яшчэ 
пачатак. Мы павінны зараз з дапа-
могай міжнароднай супольнасьці 
прыкласьці ўсе намаганьні для спы-
неньня эскалацыі напружанасьці ды 
істэрыі ў грамадзтве, якую ствара-
юць выканаўчыя ўлады напярэдадні 
прэзідэнцкіх выбараў.

Прынцыповыя 
для еўрапейскай супольнасьці 
пытаньні не вырашаюцца
– Лакмусавай паперкай у ста  сун  ках 

бе ларускай дзяржавы з еўра пейскай 
супольнасьцю зьяўляецца пытаньне 
сьмяротнага пакараньня. З аднаго боку, 
яно не аказвае такога вырашальнага 
значэньня на стасункі паміж грамадзян-
скай супольнасьцю і ўладамі краіны, як 
напрыклад, выбарчае заканадаўства, 
і ў той жа час мае вялікі маральны і 
сімвалічны асьпект. Сьмяротнае пака-
раньне ўваходзіць у ідэалагічны набор 
беларускіх уладаў. Так сталася пасьля 
рэферэндуму, на які яно выносілася. 
Але мы ж памятаем сэнс таго рэфе-
рэндуму: сьмяротнае пакараньне тады 
было прычэпным вагончыкам, які фак-
тычна завуаляваў больш істотныя для 
беларускіх уладаў пытаньні – зьмену 
канстытуцыі, якая прывяла да неабме-
жаванай канцэнтрацыі ўлады ў адных, 
прэзідэнцкіх руках. Можа і таму яшчэ 
яно такое дарагое для прэзідэнцкага 
сэрца. Ідэалагічны асьпект выкары-
станьня сьмяротнага пакараньня за-
стаецца і да сёньня нароўні з зялёна-
чырвоным сьцягам, усімі камсамоламі-
БРСМамі-піянерамі і іншай постсавец-
кай сімволікай – як сімвал "жорсткасьці і 
справядлівасьці" ўлады. У гэтым якраз і 
ёсьць праблема – праз свой палітычны 
кантэкст гэтае пытаньне для беларускіх 
уладаў аказалася даволі значным. 

Дзякуючы таму, што апошні год 
беларускія праваабаронцы актыўна 
праводзілі кампанію супраць сьмярот-
нага пакараньня, сама праблема ста-
ла больш рэальнай, персаніфікава-
най: мы ўбачылі канкрэтных людзей, 
якія стаяць за ёй, – асуджаных да вы-

шэйшай меры пакараньня і расстра-
ляных, іх сваякоў. Праблема стала 
больш зразумелай для грамадзтва. І 
роля дзяржавы ў гэтай сітуацыі стала 
відавочна нявыйгрышнай. Дзяржава з 
суровага абаронцы спакою і парадку 
пераўтвараецца ў помсьлівага ката з 
пісталетам у руках.

Праблема сьмяротнага пакарань-
ня выйшла на адно з першых месцаў 
у адносінах Беларусі з Радай Еўропы. 
Для нашых цынікаў, якія сядзяць ва 
ўрадзе і разважаюць толькі фінан-
савымі ці постсавецкімі па лі тычнымі 
катэгорыямі для "ўнутра на га спажы-
ваньня", пытаньне пра статус сьпе-
цыяльна запрошанага ці сяброўства 
ў Радзе Еўропы доўгі час не было 
настолькі важным. Але, урэшце рэшт, 
і яны зразумелі, што міжнародны 
імідж дзяржавы, сяброўства ў розных 
міжнародных палітычных клубах – гэта 
таксама грошы. Але што тут пераможа 
– невядома. 

Адносіны паміж беларускай ула-
дай і грамадзянскай супольнасьцю 
вельмі пільна і скрупулёзна адсочва-
юцца структурамі Еўрасаюзу. Сёнь-
ня Еўрасаюз надае значна больш 
увагі стасункам з Беларусьсю, нават 
у параўнаньні з папярэднімі выбарамі. 
Еўрачыноўнікі, якія ўжо ня першы год 
займаюцца Беларусьсю, разумеюць, 
што тут адбываецца. І сітуацыя з 
правамі чалавека, з сьмяротным пака-
раньнем, з грамадзянскімі свабодамі, 
якія так актыўна перасьледуюцца ў 
Беларусі, не спрыяе паляпшэньню 
стасункаў Беларусі з Еўрасаюзам.  

Сітуацыя патрабуе актыўнасьці 
грамадзянскай супольнасьці
– Сёньня ўсім без выключэньня 

сегментам беларускай грамадзянс кай 
супольнасьці – журналістам, права-
абаронцам, грамадзкім, палітычным і 
прафсаюзным актывістам – неабход-
ная актыўнасьць у адстойваньні сваіх 
пра воў. Нягледзячы на злоснасьць, за-
цятасьць і падступнасьць беларус кіх 
уладаў, мы можам дасягнуць пэўнага 
прагрэсу. Ідзе зацятая барацьба і 
асноўная мэта выканаўчых уладаў 
– паралізаваць беларускае грама-
дзтва і застацца пры ўладзе яшчэ на 
доўгі час. Нягледзячы на рэпрэсіі, бе-
ларускае грамадзтва павінна пе ра-
сіліць складаную сітуацыю праз сваю 
актыўнасьць і ахвярнасьць. І гэта да-
тычыцца ўсіх нас.

    (Пачатак на стар. 3)

Неабходна актыўнасьць у адстойваньні пра воў

Арцём Дубскі на волі
25 траўня з магілёўскай калоніі № 19 вызвалены актывіст "Маладога 

Фронту" Арцём Дубскі. Супрацоўнікі калоніі вывезьлі Дубскага на служ-
бовым аўтамабілі на чыгуначны вакзал прыкладна ў 7.30, нягледзячы на 
тое што каля калоніі яго чакалі маці, сябры і журналісты. Прыкладна ў 8.00 
ім паведамілі, што Арцём ужо вызвалены і знаходзіцца на вакзале.

Ужо на вакзале Дубскі расказаў журналістам, што раніцай яму загадалі 
хутка сабрацца, далі 7 тысячаў рублёў і вывезьлі на вакзал. Паводле 
словаў Арцёма, на працягу двух найбліжэйшых тыдняў ён плануе ад-
пачыць, а затым працягне грамадзкую дзейнасьць. Найперш малада-
фронтавец мае намер заняцца аказаньнем дапамогі зьняволеным, чые 
правы парушаюцца.

Вызваленьня Арцёма Дубскага патрабавалі еўрапейскія структуры, 
а праваабарончая арганізацыя "Міжнародная амністыя" прызнала яго ў 
ліку іншых удзельнікаў "справы 14-ці" вязьнем сумленьня.

19 траўня ў Першамайскі РУУС 
Менску былі выкліканыя жур на ліст  -
ка сай ту "Хартыі’97" Натальля Радзі-
на, шэф -рэдактар газеты "Народ-
ная  воля" Сьвятлана Калінкіна і на-
месьніца рэ дак  тара гэтага ж выдань ня 
Мары на Коктыш. Старэйшы дазнаўца 
Упраў  леньня ўнутраных справаў Го-
ме  лю А. Пусеў азнаёміў жур  на лістак 
з вынікамі паўторнай кам путарнай-
тэхнічнай эксьпертызы адабранай 
у іх тэхнікі. Паводле заклю чэньня, 
супрацоўнікі Галоўнага эксь пертна-
крыміналістычнага цэнтру МУС  РБ 
нібыта вывучылі ўсе кантакты журна-
лістак ў сэрвісах Skype і QIP. Кам-
путары журналісткам не вярнулі, зая-
віўшы, што яны зьяўляюцца "рэча вы  мі 
доказамі" ў крымінальнай справе. 

Сьледчы аддзелу дазнаньня го-
мельскай міліцыі Аляксандр Пусеў 
вярнуў шэф-рэдактарцы "Народнай 
Волі" Сьвятлане Калінкінай флэш-
карткі. Ён паведаміў, што апошняя 
эксьпертыза не знайшла доказаў таго, 
што з яе кампутараў рабілася рэда-
гаваньне сайтаў belaruspartizan.org і 
charter97.org. Нягледзячы на гэта, кам-
путары застануцца ў міліцыі  ў якасьці 
рэчавых доказаў. "Я папра сіла ад-
мыслова адзначыць у пратаколе аз-
наямленьня з вынікамі эксьпертызы, 
што гэта папросту нейкае беззаконь-
не. Нічога не знаходзяць, але тэхніку 
трымаюць ужо трэці месяц, а яна мне 
патрэбная непасрэдна для маёй пра-
цы. Я б сказала, што спадар Пусеў 
з разуменьнем паставіўся да майго 
абурэньня і ўсё ўнёс у пратакол. Ён 
паабяцаў мне паскорыць працэс вяр-
таньня тэхнікі" - паведаміла Сьвятла-
на Калінкіна. 

Пасьля Сьвятланы да сьледчага 
пайшла Марына Коктыш. Ёй сьледчы 
вяр нуў картку памяці да фотакаме-
ры і дыск з фільмам "Доктар Хаўс". 
"Мяне яшчэ раз спрабавалі дапы-
таць па крымінальнай справе. Але 

Кампутары сталі рэчавымі доказамі
я адмовілася нешта казаць, сказа-
ла, што нічога новага не скажу, дый, 
увогуле, лічу, што гэта можа быць 
накіравана супраць мяне" – распавя-
ла Марына Коктыш.

Натальля Радзіна апошняй наве-
дала кабінет сьледчага ў Перша-
май скім РУУС. Мінулы раз, калі 
сьледчы прызначаў дадатковую 
эксь пер тызу, ён ставіў задачу высь-
ветліць, ці ажыцьцяўлялася з за-
браных кампутараў рэдагавань-
не сайту "Хартыі’97". У заключэньні 
эксьпертаў заяўляецца, што даклад-
на высьветліць, ці ажыцьцяўля ла-
ся адміністраваньне сайту з гэтых 
кам путараў, не ўдалося. Натальля 
паведаміла, што яны прачы талі яе 
ліставаньне ў электроннай пошце і 
скайпе. 

"Якім чынам пытаньне адмі ністра-
ваньня сайту "Хартыя’97" адносіцца 
да ўзбуджанай крымінальнай спра-
вы, дазнаўца Пусеў мне сказаць 
зноў ня змог. Тым больш, што, па-
водле першай эксьпертызы, ніякіх 
матэрыялаў, якія ганьбяць гонар і год-
насьць супрацоўніка КДБ Івана Каржа, 
у маіх кампутарах знойдзена не было. 
Ні аднаго пытаньня па "паляўнічай" 
справе мне не задавалі. Відавочна, 
што міліцыю гэта не цікавіць. Галоўнае 
для іх цяпер – праца апазіцыйных 
інтэрнэт-рэсурсаў.

Што тычыцца заключэньня эксь-
пер таў – то я ім не давяраю. Кампу-
тары былі канфіскаваныя з пару-
шэньнем закону – серыйныя нумары 
сістэмных блокаў не былі перапісаныя. 
Пры гэтым мяне зьбілі. Пра які давер 
да міліцыі можа ісьці гаворка, калі, ня-
гледзячы на дадзеныя судмедэксьпер-
тызы, якая зафіксавала пабоі, праку-
ратура заявіла, што ніякага зьбіцьця 
не было? Зразумела, што няма ніякай 
"паляўнічай справы" – ёсьць про-
ста ціск на незалежных журналістаў 
і ўсіх іншадумцаў. І асьліныя вушы 

арганізатараў сёньня бачныя ўсім", – 
заявіла журналіст сайту "Хартыя’97" 
Натальля Радзіна.

26 траўня карэспандэнта расей-
скай "Новой газеты" Ірыну Халіп зноў 
дапыталі ў РУУС Першамайскага ра-
ёну Менску. Допыт зноў вёў старшы 
дазнаўца Упраўленьня ўнутраных 
справаў Гомелю Аляксандр Пусеў. 
Спачатку гомельскі дазнаўца Пусеў 
азнаёміў яе з заключэньнем паўторнай 
эксьпертызы ноўтбука, канфіскаванага 
ў Ірыны пры ператрусе 16 сакавіка.
Міліцэйскія эксьперты ўстанавілі, што 
на кампутары ўсталяваная шыфра-
вальная праграма, а таксама прагра-
мы-камунікатары для зносінаў. Досту-
пу да паштовых скрыняў Халіп атры-
маць не ўдалося, бо, як напісаў эксь-
перт, "для гэтага неабходна ведаць 
паролі". Пасьля азнаямленьня з заклю-
чэньнем эксьпертызы і апавяшчэньні 
аб далучэньні ноўтбука да матэрыялаў 
справы дазнаўца Пусеў правёў до-
пыт Ірыны Халіп. Як распавяла Ірына 
Халіп, допыт працягваўся амаль дзьве 
гадзіны. Журналістцы паведамілі, што 
адабраны ў яе падчас ранейшага пера-
трусу кампутар далучаны да рэчавых 
доказаў па крымінальнай справе за 
распаўсюджаньне паклёпніцкіх зьве-
стак пра старшыню Гомельскага УКДБ 
Івана Каржа, таму найбліжэйшым ча-
сам вернуты ня будзе. 

"Падчас допыту дазнаўца пра-
яўляў павышаную цікавасьць да 
маёй прафесійнай дзейнасьці, у мяне 
пыталіся, што я пісала пра сілавыя 
структуры, якім чынам мае артыку-
лы зьяўляюцца на сайце "Хартыі'97". 
Яны таксама цікавіліся маім мужам 
Андрэем Саньнікавым, – паведаміла 
журналістка. – Аляксандр Пусеў 
адзначыў, што пакуль ня мае дастат-
кова падставаў, каб перавесьці мяне 
і іншых журналістак у ранг падазра-
ваных".

15 траўня у Менску на вуліцы 
Сурганава адбылося несанкцыяна-
ванае гей-шэсьце. Менскі гарвыкан-
кам забараніў гей-прайд, удзельнікі 
якога планавалі сабрацца ля будын-
ку Белдзяржфілармоніі і прайсьці 
па прасьпекце Незалежнасьці да 
прэзідыуму Нацыянальнай акадэміі 
навук.  Усяго ў шэсьці ўдзельнічала 
каля 30 чалавек. Міліцыя жорстка 
разагнала яго ўдзельнікаў. Падчас 
разгону было затрымана восем чала-
век, у тым ліку два жыхары Санкт-Пе-
цярбургу. Аб затрыманьні расейскіх 
гра мадзянаў паведамлена амбаса дзе 
РФ у Менску. Затрыманыя ўдзельнікі 
шэсьця былі дастаўленыя спачат-
ку ў Першамайскі РУУС, а далей у 
турму на Акрэсьціна. Як паведаміў 
адзін з арганізатараў акцыі Сяргей 
Андросенка, удзельнікам шэсьця пе-

рададзеныя ежа, цёплае адзеньне і 
іншыя рэчы.

17 траўня ў Першамайскім су дзе 
Менску адбыліся суды над удзе ль-
нікамі несанкцыянаванага гей-шэсьця. 
Удзельнікаў шэсьця абвінавацілі ва 

ўдзеле ў несанкцыянаваным мера-
прыемстве і пакаралі штрафамі: Улада 
Гарбацкага, Алега Грувіча, Аляксандра 
Фёдарава, Сярбеніна і Кавалеўскага 
грамадзян Расіі Дзьмітрыя Мількова і 
Аляксандра Шарамецьева – 17 500.

Гей-прайд: жорсткі разгон і арышты

Менск, 15 траўня 2010 году.


